Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 17eg o Orffennaf 2012, yn Ysgol Gymuned Cwm y Glo.
1. Croesawodd y Cadeirydd bawb i’r cyfarfod.
Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Delyth Tomos (DT), Cyngh. Meirwen Lloyd (ML), Cyngh. Nan Humphreys (NH), Cyngh. Alan Pritchard (AP), Cyngh. Clifford Williams (CW), Cyngh. Meryl Green (MG), Cyngh. Richard Robinson (RR), Cyngh. Rhian Thomas (RhT), Cyngh. Brian Jones (BJ) ac Emma Williams (clerc). Y Cyngh. Charles Jones (CJ) hefyd yn bresennol am eitem dau.
Ymddiheuriadau: Cyngh. Eryl Roberts (ER) a’r Cyngh. Dylan Jones (DJ). 
2. Cais i godi Tyrbin Gwynt: Gan nad oedd CJ wedi cyrraedd, penderfynwyd i ddychwelyd tuag at yr eitem hwn.

3.
Datgan Buddiant Personol: Dywedodd NH bod ganddi ddiddordeb yn un o’r ceisiadau cynllunio – Pant Bryngwyn. 
4.
Cadarnhau Cofnodion: Cadarnhawyd cofnodion Mehefin wedi un newid – Idriswyn oedd enw’r dyn a gafodd ei grybwyll tra yn trafod y tyrbin gwynt nid Idris Wyn.
5.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd y Clerc fod yr Heddlu wedi bod yn Nant y Glyn ers y cfarfod diwethaf.

· Dywedodd CW, NH a RR eu bod wedi gweld y blismones newydd yn y pentef ac hefyd yng nghyffiniau Ceunant. Dywedwyd eu bod yn falch iawn o weld fod teclynnau mesur cyflymder wedi eu gosod ar Ffordd Ceunant a bod llawer o rybuddion amdanynt wedi eu gosod yn yr ardal.

· Penderfynwyd cwyno am Mr Pat McGuinness i’r Heddlu am y cyflymder mae’n gyrru trwy’r pentref ar ei feic modur. Mae sawl cŵyn wedi ei dderbyn amdano ac mae gwîr boeni rhag iddo achosi damwain.
Cyrhaeddodd CJ y cyfarfod. O ganlyniad, penderfynwyd trafod eitem 2 – Cais codi Tyrbin gwynt ac hefyd y cais i godi tai ar Gae’r Eglwys.

Cais C12/0481/23/LL: Cais i godi tyrbin gwynt – Pen y Lon, Lon Groes, Llanrug: Dywedodd CJ fod Cyngor Gwynedd wedi gwrthod gwahoddiad i drafod y cais hwn gan eu bod yn credu ei fod yn amhriodol iddynt drafod cais unigol. O ganlyniad, roedd CJ wedi gofyn i’r swyddogion am wybodaeth am gais tebyg ac roedd wedi cael manylion am gais a gafodd ei wrthod yn wreiddiol ond yna ei basio, yn Llanengan. Roedd y cais wedi ei wrthod yn gyntaf gan bod angen iddo asio yn well i’r amgylchfyd. Newidwyd y cais gyda tyrbin llai ac yna fe basiwyd y cais diwygiedig.

Roedd CJ wedi trafod cais Llanrug gyda Idwal Williams o Cyngor Gwynedd a chael gwybod ganddo faint o drafod gyda’r bobl leol a oedd wedi bod. Roedd pawb yn byw ar hyd Lon Groes ac ardal Crawia wedi cael llythyr er mwyn cael eu sylwadau hwy am y cais. Ni chafodd Ysgol Brynrefail lythyr ond roedd y llywodraethwyr wedi trafod y cais. Nid oedd yr Ysgol wedi penderfynu os oeddynt o blaid neu beidio eto ond eu bod yn poeni am lefel y sŵn a fyddai yn cael ei gynhyrchu gan y tyrbin. Roedd yr ysgol am yrru eu sylwadau hwy yr wythnos hon.
Dywedodd NH ei bod yn amhosibl i fesur pa mor uchel fyddai’r sŵn gan fod y lefel yn mynd i ddibynnu ar yr amgylchfyd. Ni fyddai modd gwybod cyn gosod y tyrbin. Dywedodd CJ ei fod wedi gofyn i Mr Idwal Williams edrych i fewn i hyn yn fwy manwl.

Dywedodd HJ ei fod wedi derbyn dau lythyr gan drigolion cyfagos a oedd yn gwrthwynebu’r cais yn gryf. Yn fyr, roeddynt yn gwrthwynebu am y rhesymau canlynol:
· Lefel y sŵn parhaol a fyddai yn dod o’r tyrbin.

· Effaith y tyrbin ar fyd natur yr ardal – e.e, creaduriaid yn yr afon Seiont, yr adar ac ati.

· Effaith gweledol y tyrbin ar harddwch naturiol yr ardal.

· Nad oedd y bobl leol wedi cael dim ymgynghoriad.

Ychwanegodd HJ fod Mr Gareth Roberts hefyd yn bryderus am y cais gan fod ei fam ef yn byw ar Lon Groes. Roedd ef, sydd yn ffotograffydd proffesiynol yn dweud nad oedd y lluniau yn y cais yn creu darlun cywir o sut fyddai’r tyrbin yn edrych go iawn. Roedd wedi ail greu y lluniau hyn ac wedi creu lluniau tra wahanol. Dangoswyd y lluniau oedd Mr Roberts wedi eu creu. Ei ddadl ef oedd nad oedd y lluniau yn y cais yn cyrraedd y safonnau disgwyliedig sydd mewn lle sef y ‘Visualisation Standards for Wind Turbines’ ac o ganlyniad. Fod y lluniau yn anghywir a chamarweiniol. Roedd y tyrbin gwynt yn llawer mwy gweledol yn ei ddarluniau ef.

Trafodwyd y cais a phenderfynwyd ei wrthwynebu ar y seiliau canlynol:

· Diffyg gwybodaeth am yr effaith a fyddai’r tyrbin yn ei gael ar yr amgylchfyd yn nhermau lefel y sŵn a harddwch yr ardal.

· Pryder am safon y lluniau yn y cais.

· Pryder am osod tyrbin a fyddai yn cynhyrchu sŵn cyson mor agos i ysgol ac yn agos iawn i gaeau chwarae’r ysgol a’r cae chwarae aml bwrpas. Am holi pa mor agos i ysgol a mannau chwarae y gall tyrbin gael ei osod.

· Ymateb negyddol gan drigolion cyfagos.

· Effaith ar werth tai cyfagos.

· Effaith weledol y tyrbin.

Cais C12/0891/23/LL: Cais i godi 10 tŷ, cylchfan, ffordd newydd a gwaith isadeiladedd – Cae’r Eglwys, Ffordd LLanberis, Llanrug: Rhoddodd HJ ddisgrifiad byr o hanes y cynllun. Dywedodd CJ fod y feddygfa bellach wedi tynnu eu gwrthwynebiad nhw yn ôl gan nad oedd y cynllun yn mynd ar draws eu tir hwy bellach. Byddai’r traffig ond yn gallu dod i fewn o Ffordd yr Orsaf i’r ardal newydd yma, ni fyddai yn bosib troi am Ffordd yr Orsaf o’r ardal hon. Roedd dau ramp hefyd ar y ffordd newydd er mwyn arafu’r traffig.

Dywedodd CJ fod Gwawr sydd yn croesi’r plant i’r ysgol ac adref yn hapusach gyda’r cynllun hwn hefyd gan y byddai’r traffig yn arafu yn yr ardal oherwydd y gylchfan. Byddai Gwawr yn croesi’r plant yn îs i lawr am gyfeiriad Llanberis o dan y cynllun hwn.

Penderfynwyd i beidio a gwrthwynebu’r cais ond i ofyn wrth Cyngor Gwynedd am ystyried y posibilrwydd o osod railings ar hyd blaen yr ysgol ac nid ond yn y rhannau a ddangosir ar y cynllun.

Yn dilyn y cyfarfod diwethaf, dywedodd CJ ei fod wedi cael cyfarfod gyda cynrychiolydd o dai Hermon a’i fod wedi argymell y posibilrwydd o wneud y ffordd yn unffordd. Roedd y cynrychiolydd i weld yn hapus gyda hyn ac yn fodlon i CJ drefnu cyfarfod gyda pobl Hermon a Mr Dafydd Williams o Cyngor Gwynedd yn y dyfodol agos. 

Dywedodd CJ ei fod ef wedi delio gyda eitem 15b(i) ar y rhaglen ar ran Clwb Peldroed Llanrug Unedig.

Diolchodd HJ i CJ am fynychu’r cyfarfod. 

Gadawodd CJ a BJ y cyfarfod.

Aethpwyd yn ôl at drafod cofnodion y cyfarfod diwethaf a gwnaethpwyd y sylwadau canlynol:

· Dywedodd HJ ei fod wedi cyfarfod Mr Dafydd Roberts ar gae chwarae Glanmoelyn. Oherwydd nad oedd y mater yn un brys, penderfynwyd dod yn ôl ato mis Awst.

· Dywedodd CW fod peipen ddŵr i’w gweld ar lwybr Ogwen. Penderfynwyd pasio’r wybodaeth yma ymlaen at y Swyddog Llwybrau.

· Dywedodd ML a RhT bod golwg ar y llwybr rhwng Glanffynnon a Ffordd Llanberis – safle yr hen Garej Hafod. Dywedodd RR ei fod am gysylltu gyda’r giang cymunedol ond nad oedd yn siwr pryd yr oeddynt am ddychweld i’r ardal.
· Nodwyd fod y coed mawr ger cae chwarae Glanmoelyn a’r safle adeiladu tai newydd bellach wedi eu torri.

· Rhoddodd HJ grynodeb o’r hyn a drafodwyd yn adroddiad y Comisiwn Ffinniau – yn fyr, roedd yr adroddiad yn cynnig newidiadau a fyddai yn arwain tuag at CJ a BJ yn cynrychioli yr un faint o bobl yn y dyfodol yn hytrach na gwahaniaeth mawr ar hyn o bryd. 

· Dywedodd ML a CW eu bod yn credu fod y safle bws newydd ger Corlan y Rhos yn ddel iawn ac yn hapus gyda’r ailbeintio yn y lloches bws ger Glyntwrog.
6.
Cae Chwarae Cwm y Glo: Dywedodd AP fod fandaliaid wedi malu blodau yn y cae chwarae. Roedd wedi cwyno am hyn wrth yr Heddwas a oedd am gadw llygaid ar hyn. Roedd Menter Fachwen wedi bod yno yn planu mwy o flodau a chlirio.
7.  Caeau chwarae Llanrug: Nant y Glyn a Glanmeolyn: Dim i’w nodi.
8. Llwybrau Cyhoeddus: Dywedodd CW bod gordyfiant ar lwybr 22 sydd yn rhedeg o Gapel Bryngwyn i Ffordd Llanberis. Cytunwyd y byddai’r Clerc yn gofyn wrth Mr Dafydd Owen am gyfarfod CW ar y safle er mwyn trafod y gwaith. Cytunwyd i dalu am y gwaith a cheisio cael Cyngor Gwynedd i’w ad-dalu.
Cytunwyd i dalu’r ddwy anfoneb.

9. Glanhau pentrefi Llanrug a Cwm y Glo: Dim.
10. Cynllunio:


(a) Ceisiadau o’r newydd:

· C12/0951/23/LL: Cais am estyniad ochr – Pant Bryn Gwyn, Ceunant: Dim Gwrthwynebiad.
· C12/0962/23/LL: Estyniad a newidiadau i edrychiadau’r tŷ - Penlon Llanrug: Dim Gwrthwynebiad.
· C12/0545/23/LL: Estyniadau i’r tŷ – Tyddyn Cae, Llanrug: Dim Gwrthwynebiad.
· C12/0481/23/LL: Codi tyrbin gwynt gada uchder hyd at 20.5m ac uchafswm uchder o 27m yn cynnwys y llafnau rotor – Pen y Lon, Lon Groes, Llanrug. (Ymlaen ers cyfarfod Mehefin): Tafodwyd uchod.
· C12/0891/23/LL: Adeiladu 10 tŷ, cylchfan, ffordd newydd a gwaith isadeiladedd – Cae’r Eglwys, Ffordd Llanberis, Llanrug: Tafodwyd uchod.
    (b)
Ceisiadau blaenorol:
C12/0305/23/LL: Tir ger Tyddyn Rhyddallt: Caniatâwyd.
C12/0493/23/LL: Dragon Motors: Dim Gwybodaeth am y penderfyniad ar wefan 

 

    Cyngor Gwynedd
C12/0608/23/LL: Y Fricsen – Gwrthodwyd.

C12/0609/23/LL: Pandy Cottage - Caniatâwyd.

C12/0793/23/LL: 34 Glanffynnon - Caniatâwyd.

11.
Cyllideb:
(a)Taliadau:
DW Lewis


101046                     £460.00

Cyflog Clerc


101047
         £270.50









                     £730.90

(b)Derbyniadau: 
£0.
     12.
Y Fynwent:  
(a) Diogelwch: 

(b) Cyffredinol: Dywedodd y Clerc ei bod wedi derbyn rhodd o £25 gan unigolyn tuag at gostau rhedeg y fynwent. Roedd y llythyr yn dweud mai i’r hen fynwent ydoedd, felly penderfynwyd ysgrifennu i ofyn pa fynwent oedd y rhodd amdano rhag ofn bod angen pasio’r siec ymlaen i warden yr Eglwys.

(c)  Incwm Angladdau:    
 £0
13. Heddlu: Dim.
14.
Materion gan y Cynghorwyr:    
· Dywedwyd bod gordyfiant ar Ffordd yr Orsaf dros y ffordd i dafarn Penybont. Penderfynwyd pasio’r gŵyn ymlaen i Cyngor Gwynedd.
· Dywedodd DT bod gordyfiant ar y ffordd rhwng Hermon a Ffordd Llanberis sydd yn ei gwneud yn anodd i weld i’r ffordd. Penderfynwyd pasio’r gŵyn ymlaen i Cyngor Gwynedd.

· Dywedodd CW bod y gwrych rhwng Nant y Glyn a Ffordd Llanberis dal heb ei thorri. Penderfynwyd pasio’r gŵyn ymlaen eto i Cyngor Gwynedd.

· Penderfynwyd gofyn wrth yr Adran Gynllunio os oeddynt yn hapus gyda’r adeilad newydd a adeiladwyd ar safle Bryn Llan.
15.
     Gohebiaeth:

(a)
Oddi wrth Cyngor Gwynedd:

· Priffyrdd a Bwrdeistrefol: Hysbysiad am waith ar Lon Clegyr yn ystod mis Gorffennaf.

· Swyddog Cofrestru: Anfoneb am gostau etholiad 2012 £356: Cytunwyd i’w thalu.
(b) Eraill:

(i)
Clwb Peldroed Llanrug Unedig: Copi o lythyr a anfonwyd ganddynt at Cyngor Gwynedd – gofyn am sylw’r Cyngor hwn: Roedd CJ wedi delio gyda hwn – nid oedd angen ei drafod.
(ii)
Llythyr gan Seindorf Arian Llanrug yn diolch am grant 2011-12.

(iii)
Prifysgol Fetropolitan Abertawe – Annog y Cyngor i gwblhau holiadur erbyn 23ain o Orffennaf.

(iv)
Adroddiad Blynyddol Yr Ombwdsman. 

(v)
Llywodraeth Cymru – Ffurflen arolwg i’w dosbarthu i’r aelodau na chafodd gopi yng nghyfarfod Mehefin.

(vi)
Eisteddfod Llanrug a Chwm y Glo: RhT yn datgan diddordeb. Penderfynwyd i gyfrannu £350 fel llynedd.
(vii)
Dwy anfoneb i dalu am neuadd gymunedol Cwm y Glo. Dim gwybodaeth ar yr anfoneb. Dywedodd y Clerc y byddai yn cysylltu gyda Cyngor Gwynedd i ofyn am fwy o fanylion. Cytunwyd i’w talu os oedd un anfoneb am 2011-12 a’r llall am 2012-13.
16.    Materion Eraill: Dywedodd ML fod Mr Berwyn Parry Jones yn awyddus i lenwi sedd wag y Cyngor. Dywedodd y Clerc y byddai yn cysylltu gydag ef.

Penderfynwyd y byddai cyfarfod Awst yn cael ei drefnu.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 21ain o Awst 2012, Y Sefydliad Coffa, Llanrug.

